~— MAELE A GO SEKETSA METSI

(" Kafalapeng/kwa mafelong a kywebo

Tswala metsi mo pompong fa o tlhapa sefatlhego, meno kgotsa fa o tlosa ditedu.
Dirisa Sawara mo metsotsong e le metlhano ka letsatsi, boemong jwa go
tihapela ka fa bateng e kgolo. Seno se tla dirisa halofo ya metsi a a kabong
a dirisitswe fa o tlhapela ka fa bateng e kgolo, mme se ka boloka dilitara di
le 400 ka beke.

Go tlhapa ka Sawara go ka dirisa dilitara di ka nna 20 ka motsotso.

Fa e le gore o batla go dirisa bata e kgolo, o seke wa e tlatsa metsi.

Fa o dirisa bata e kgolo o ka dirisa dilitara tse di mo magareng ga di ka nna 80
le 150 tsa metsi mo bateng e le nngwe.

vDirisa dikhurumelo tsa Sawara tse di ntshang metsi a mannye, dikgamelo tsa
metsi tse di tsamaisang mantle kwa dintiwanaboithusetsong tse di nang le dikonopi

di le pedi tse di bulelang metsi a mantsi le a mannye mmogo le metshini ya go
tihatswa e e somarelang metsi.

Ketlele ga e a tshwanela go tlatsiwa peepee mme e tshwanetse go ka tshelwa metsi
a a lekaneng go ka dirisiwa. Seno se tla fokotsa dituelelo tsa motlakase.

Se tlatse metsi go feta tekano mo didirisiweng tsa ka fa ntlong tse di jaaka dipitsa, ka
seno se ka dira gore o dirise motlakase o montsi fa o bedisa metsi.

Go fokotsa metsi a a tsamaisang mantle ka bo ona fela go ka seketsa 20% ya metsi otlhe

a a dirisiwang. Seno se ka diriwa ka go lokela lebotlolo la senotsididi la dilitara di le pedi,

le tshetswe metsi le mmu o monnye gore le nne boketenyana, ka fa gare ga kgamelo

ya metsi.

Baakanya peipe ya ntlwanaboithusetso e e dutlang ka gonne e ka senya dilitara di le 100 000

tsa metsi mo ngwageng o le mongwe.

Efoga go bulela metsi a go tsamaisa leswe kwa ntlwanaboithusetsong go sa tlhokagale. Latlhela
dithidu, ditshenekegi le ditlakala tse dingwe ka fa mokotleng wa ditlakala boemong jwa go di
tsamaisa ka metsi mo ntlwanaboithusetsong. Gangwe le gape fa o tsamaisa mantle kwa ntlwana-
boithusetsong, o dirisa dilitara di le 12 tsa metsi.

Dirisa metsi a a dirisitsweng - metsi a go tlhapilweng ka one, a go tlhatswitsweng ka one le a a
babalesegileng ao a dirisitsweng felo gongwe - go ka tsamaisa mantle kwa dintlwanaboithusetsong.
O se tshele metsi go feta selekano mo mogobeng wa go thumela kgotsa go o tlhatswa ka metsi a
mantsi.

Dirisa kgamelo boemong jwa lethompo go tlhatswa sejanaga sa gago. Fa o gapeletsega go dirisa
lethompo, le tsenye sekhurumetSwana sa go gasa metsi se se kgonang go le tswala fa o sa gase
metsi mo sejanageng. Fa o dirisa lethompo la tshingwana o ka dirisa dilitara di le 30 tsa metsi ka
motsotso.

O seke wa tshela dikhemikhale kgotsa pente ka fa moselong wa leswe.

Balemirui ba tshwanetse go netefatsa gore dikhemikhale tse di kotsi tse ba di dirisang kgatlhanong
le ditshenekegi ga di atumele metswedi ya metsi.

Difeme di tshwanetse go ikelatlhoko gore ba tsholela mekhuri le diedi tse dingwe tse di kotsi mo
metsing a a sa dirisiweng.

Batho ba tshwanetse go thokomela gore ga ba dirise dinoka le masi a dinoka jaaka dintlwana-
boithusetsi.

